
Sämitiggelaavâ uđâsmittemoovdânpyehtimist iä iävtuh ovdániđ 

 
Sämitiggelaavâ uđâsmitmân kyeskee oovdânpyehtimist iä lah iävtuh ovdániđ 
ovdâskoodán.Sämitige čuákkim meridij taan ohhoost, ete tot ij tuhhit oovdânpyehtim 
sämitiggelaavâ nubásmitmist. 
 
Sämitiggelaavâ uđâsmittem ličij annaam sistees tehálijd nubástusâid sämmilij jieijâs kielân 
já kulttuurân kyeskee jiešhaaldâšmân. Riehtiministeriö ana, ete tast iä lah iävtuh tuálvuđ 
lahâoovdânpyehtim ovdâskulij Sämitige tuhhithánnáá. 
 
Riehtiministeriö asâttij Sämitiggijn tollum ráđádâlmij maŋa skammâmáánust 2017 
sämitiggelahâtoimâkode, mon pargon lâi valmâštâllâđ sämitiggeest adelum laavâ 
uđâsmittem. Toos lasseen asâttui parlamentaarlâš čuávvumjuávkku torjuđ laavâ 
nubástusâi valmâštâllâm.  
 
Sämitiggelahâtoimâkode valmâštâllâm oovdânpyehtimhammiittâs sämitiggelaavâ 
nubásmitmân vuolgâttui ciälkkámušâi addelmân kesimáánust. Oovdânpyehtim 
valmâštellee toimâkode jesâneh lijjii haldâttâspiäláduvâi já Sämitige ovdâsteijeeh. 

